
Seduta ta’ nhar |-Erbgha, 30 ta’ Gunju, 2021.

Numru 9

Rikors numru 104/19/1 TA

Romina Spagnol
V.

Thomas Spagnol

1. Din is-sentenza titratta l-appell Ii [-Avukat tal-Istat ipprezenta fil-5
ta’ Frar, 2021 wara s-sentenza li tat il-Qorti Civili, Prim’Awla fit-28 ta’
Jannar, 2021 li biha ddikjarat li kien hemm ksur tad-drittijiet fundamentali
tal-attrici imharsa mill-Artikoli 39(2) tal-Kostituzzjoni u Artikoli 6(1) u 8 tal-

Konvenzjoni Ewropea dwar id-Drittijiet tal-Bniedem.

2. ll-fatti relevanti huma dawn: Bejn il-partijiet hemm kawza ta’
separazzjoni pendenti (rikors 202/2014 fl-ismijiet Romina Spagnol v.
Thomas Spagnol), fejn wahda mill-kwistjonijiet titratta dwar binhom.
B’rikors prezentat fil-25 ta’ April, 2019 l-attriéi talbet lill-Qorti Civili
(Sezzjoni tal-Familja) sabiex tordna referenza ai termini tal-Art. 46(3) tal-
Kostituzzjoni. Fir-rikors ilmentat, fost affarijiet ohra, li kienet ilha minn
Settembru 2015 ma jkollha aéc¢ess ghal binha minuri. liment iehor kien i
ma kinitx inghatat a¢éess ghar-rapport tal-Avukat tat-Tfal. Ziedet li I-Qorti
Civili (Sezzjoni tal-Familja) ma tat I-ebda raguni ghalfejn ¢ahdet it-talbiet
ripetuti taghha sabiex ikollha ac¢ess ghal binha u dan bi ksur tal-Artikolu
39 tal-Kostituzzjoni u I-Artikolu 6 tal-Konvenzjoni. Dan apparti li b’rizultat
ta’ dawk id-digrieti giet maqgtugha minn kull kuntatt ma’ binha, bi ksur tal-
Art. 32(¢) tal-Kostituzzjoni u I-Art. 8 tal-Konvenzjoni. B’digriet moghti fil-
31 ta’ Mejju, 2019 il-Qorti Civili (Sezzjoni tal-Familja) u ddikjarat, “... ma
tqisx tali talba bhala frivola jew vessatorja, tilqa’ t-talba u tibghat I-atti lir-
Registratur tal-Qorti biex jigu assenjati lill-Prim’Awla tal-Qorti Civili (Sede

Kostituzzjonali)”.

3. B’sentenza tat-28 ta’ Jannar, 2021 |i dwarha titratta din is-

sentenza, I-ewwel Qorti ddecidiet:

“1. Tiddikjara, ghar-ragunijiet fuq spjegati, li kien hemm ksur tad-drittijiet
tal-esponenti kif imhharsa mill-artikolu 39(2) u artikoli 6(1) u 8 tal-
Kostituzzjoni u I-Konvenzjoni rispettivament inkwantu jirreferu u
limitatament ghad-dritt ta’ ac¢ess tal-esponenti ghall-minuri Ivor.

4.

2. Tordna li r-rapport tal-Avukat tat-tfal jitqgieghd ghad-disposizzjoni tal-
partijiet u biex ghalhekk l-esponenti jkollha acc¢ess ghall-imsemmi
rapport.

3.Takkorda li jinghata access ragonevoli lill-esponenti ghall-imsemmi
minuri, li lum ghandu 15-il sena, taht dawk il-kundizzjonijiet kollha Ii I-
Qorti jidhrilha xierqa, fid-dawl tar-rakkomandazzjonijiet li ghamlet il-
psikologa fir-rapport taghha tas-6 ta’ Ottubru 2020.

II-Qorti taghmilha cara, li hija I-Qorti tal-Familja li fl-ahhar mill-ahhar
ghandha tiddeciedi lil min ghandha tkun affidata |-kustodja tal-minuri.
Din il-Qorti tissottolineja din ir-referenza qed tkun deciza minghajr ma
qed tincidi fuq il-poteri tal-Qorti li qed tisma’ I-kaz sa fejn min mill-
partijiet ghandu jkollu I-kura u |-kustodja tat-tifel. Dan ghandu jsir fl-
ahjar fl-interess tieghu u fid-dawl tar-rapport fug imsemmi. Il-Qorti
tirrakkomanda, li f’dan ir-rigward it-tifel jaghti I-fehma tieghu qabel mal-
Qorti tiddeciedi fuq dan il-punt.

II-Qorti ged tordna li I-ismijiet tal-partijiet, tat-tifel minuri jew tal-familjari
ma jissemmewx fil-media fkaz ta’ rapportagg.

Tordna li kopja ta’ din is-sentenza tigi inserita fl-atti tal-kawza bejn il-
partijiet fug imsemmija.

Spejjez ta’ din il-procedura jibqghu bla taxxa bejn il-partijiet”.

L-Avukat tal-Istat li ha sehem attiv fil-pro¢eduri ta’ referenza,

b’rikors tal-5 ta’ Frar, 2021 appella mis-sentenza tal-ewwel Qorti.

5.

Thomas Spagnol ghalkemm notifikat bir-rikors, ghazel |li ma

jwegibx u ma kienx prezenti ghas-seduta tal-24 ta’ Mejju, 2021. Romina

Spagnol ukoll ma wegbitx ghalkemm attendiet ghas-seduta quddiem din

il-Qorti u saru sottomissjonijiet mid-difensuri li geghdin jassistuha.

L-ewwel aggraviju.

6.

L-ewwel aggravju tal-appell gie mfisser hekk:

‘i ibda biex, ma huwa Ccar xejn ezattament x’inhi |-
mistogsija/mistogsijiet tal-Qorti Referenti fis-sens li d-digriet tal-37 ta’
Mejju 2019 fejn inqatghet it-talba tal-appellata sabiex issir referenza
kostituzzjonali ma jispecifikax ezattament liema hija il-mistogsija li hija
tenuta twiegeb din I-Onorabbli Qorti. Jidher li I-Ewwel Qorti hadet bhala
‘point of reference’ r-rikors tal-appellata datat 25 ta’ April 2019 fejn f'dak
ir-rikors |-appellata fissret x’inhuma I-ilmenti taghha. Pero’ fdak ir-rikors
u wisq ingas fid-digriet tal-3 ta’ Mejju 2019 mhemmx mistogsija dwar
x’ghandu jkun ir-rimedju fkaz li I-Qorti ta’ gurisdizzjoni kostituzzjonali
issib ksur tal-jeddijiet invokati u cioe’ dawk kontemplati fl-artikolu 6 tal-
Konvenzjoni Ewropea u l-artikolu 39 tal-Kostituzzjoni u dwar il-jedd
ghar-rispett tal-hajja privata u tal-familja, imhares taht l-artikolu 8 tal-
Konvenzjoni Ewropea. Lanqas ma hemm talba specifika sabiex I-
appellata tinghata access ghat-tifel lvor.

llli ghalhekk I|-esponenti jishaq li meta I-Ewwel Onorabbli Qorti fid-
decide ddikjarat li gieghda ‘Takkorda li jinghata acc¢ess ragonevoli lill-
esponenti ghall-imsemmi minuri, li lum ghandu 15-il sena, taht dawk il-
kundizzjonijiet kollha li I-Qorti jidhrilha xierga, fid-dawl tar-
rakkomandazzjonijiet i ghamlet il-psikologa fir-rapport taghha tas-6 ta’
Ottubru 2020 marret ultra petita.

llli applikat dan it-taghlim ghall-kaz odjern, I-esponent jirrileva li I-Qorti
referenti fl-ebda hin u fl-ebda mument ma staqgsiet x’ghandu jkun ir-
rimedju fkaz li I-Qorti Civili Prim’Awla (Gurisdizzjoni Kostituzzjonali)
issib li sehhet vjolazzjoni tal-artikoli 6 u 8 tal-Konvenzjoni Ewropea
u/jew l-artikolu 39 tal-Kostituzzjoni. Ghalhekk [-appellant qed
jissottometti li I-Ewwel Qorti kellha twiegeb biss dwar jekk hemmx
vjolazzjoni tal-jedd ghal smigh xieraq tar-rikorrenti u mhux li taghti xi
forma ta’ rimedju Kif fil-fatt ghamlet”.
7. L-ilment relatat mad-digriet tal-ewwel Qorti tal-31 ta’ Mejju, 2019 li
bih laqghet it-talba tal-attrici ghar-referenza kostituzzjonali, tgajjem biss
fl-istadju tal-appell. Fir-risposta li I-Avukat Generali (illum Avukat tal-Istat)
ipprezenta quddiem I-ewwel Qorti, ma nghatatx e¢¢ezzjoni f'dak is-sens.
Kieku ried I-Avukat Generali kellu I-opportunita’ li quddiem I-ewwel Qorti

jitlobha taghti ordni sabiex il-Qorti Civili (Sezzjoni tal-Familja) tifformola u

tibghat id-domanda li riedet twediba ghaliha.

8. M’hemmx dubju li d-digriet tal-31 ta’ Mejju, 2019 hu xott u ma
jinkludix fih il-kwistjoni dwar ksur ta’ xi wiehed mid-Drittijiet tal-Bniedem u
Libertajiet Fundamentali li dwarha I-Qorti Civili (Sezzjoni tal-Familja) i

kien hemm bzonn ta’ decizjoni dwarha mill-Qorti Civili, Prim’ Awla.

9. Madankollu minn qari tar-rikors dettaljat li pprezentat I-attrici fil-25
ta’ April, 2019 quddiem il-Qorti Civili (Sezzjoni tal-Familja) hi ¢ara I-
kwistjoni dwar ksur ta’ drittijiet fundamentali li gamet quddiem dik il-Qorti,

u cioe’:

I. Allegat ksur tal-jedd ghal smigh xieraq minhabba nuqqas ta’
motivazzjoni ta’ digrieti u peress li ma kellhiex ac¢ess ghar-rapport tal-

Avukat tat-Tfal;

il. Allegat ksur tal-jedd ghall-hajja tal-familja minhabba li qalet li kienet
ilha ma jkollha a¢c¢ess ghal binha sa minn Settembru 2015. Dan minghajr
il-Qorti kkunsidrat kienx hemm lok li jkun hemm kuntatt mod iehor bejn I-

omm u t-tifel, bhal a¢c¢ess taht supervizjoni.

10.  Mid-digriet tal-31 ta’ Mejju, 2019 hu evidenti li I-Qorti Civili (Sezzjoni
tal-Familja) kienet tal-fehma li r-referenza kostituzzjonali kien hemm

bzonn li ssir minhabba I-ilmenti li ghamlet I-attrici dwar dak li kienet

gieghda tallega li wassal ghall-ksur tal-jeddijiet fundamentali taghha
matul is-snin fil-kors tal-kawza Romina Spagnol v. Thomas Spagnol
(202/2014). Tant kien ¢ar ghal kulhadd dwar x’hiex kellha tiddeciedi I-
ewwel Qorti li guddiemha hadd ma Imenta dwar xi nuqqas fid-digriet i tat

il-Qorti Civili (Sezzjoni tal-Familja) tal-31 ta’ Mejju, 2019.

11. Dwar it-tieni parti tal-aggravju tal-appellant hu minnu li jista’ jinghad

li I-ewwel Qorti tat rimedju lill-attri¢i, meta tikkunsidra li ordnat li:

I. Ir-rapport tal-Avukat tat-Tfal ghandu jitgieghed ghad-disposizzjoni

tal-partijiet;

. L-attrici tinghata ac¢ess ghal binha taht il-kundizzjonijiet li I-Qorti

Civili (Sezzjoni tal-Familja) jidhrilha li huma xierga.

12.  Hu owvvju li wkoll li kieku ma tatx dawk ir-rimedji fil-parti dispozittiva
tas-sentenza, il-Qorti Civili (Sezzjoni tal-Familja) kien ser ikollha
tiddeciedi I-kwistjoni dwar I-access ghat-tifel u wkoll dwar |-ac¢ess ghar-
rapport tal-Avukat tat-Tfal b’mod li jkun konformi ma’ dak li ddecidiet |-
ewwel Qorti fis-sentenza appellata. Fir-realta’ paragrafi (2) u (3) tal-parti
dispozittiva tas-sentenza m’huma ser ibiddlu xejn, gialadarba |-ewwel
Qorti kkonkludiet li I-attri¢i kienet vittma ta’ ksur tal-Artikolu 39(2) tal-

Kostituzzjoni u I-Artikoli 6 tal-Konvenzjoni meta ma nghatatx acc¢ess ghar-

rapport tal-Avukat tat-Tfal, kif ukoll lezjoni fil-jedd fundamentali mhares
bl-Artikolu 8 tal-Konvenzjoni meta ma nghatatx acéess ghal binha.
Qieghed jinghad hekk ghaliex kemm il-Kostituzzjoni u I-Att dwar il-
Konvenzjoni Ewropea (Kap. 319) jaghmluha c¢ara i “...... il-qorti i

guddiemha tkun gamet il-kwistjoni ghandha tiddisponi mill-kwistjoni skont

dik id-decizjoni’.

13.  Ghalhekk fdin il-procedura spedjali ghalkemm il-Qorti Civili, Prim’
Awla ma tintalabx biex jinghata rimedju lil xi parti, il-Qorti li tordna r-
referenza ghandha tiddisponi mill-kwistjoni skont is-sentenza li tinghata
fir-referenza kostituzzjonali. Ovvjament dan sabiex ma jkomplix isehh il-
ksur tad-dritt fundamentali skont is-sentenza tal-Qorti Civili, Prim’Awla

jew ta’ din il-Qorti.

14.  Ghalhekk fi¢-cirkostanzi partikolari ta’ dan il-kaz din il-Qorti mhijiex
tal-fehma li ghandha tvarja s-sentenza tal-ewwel Qorti gialadarba dak li
ordnat l-ewwel Qorti xorta ser ikollu jsir quddiem il-Qorti Civili (Sezzjoni
tal-Familja) minhabba kif spjegat hawn fuq, I-ewwel Qorti sabet ksur tal-

Artikoli 39(2) tal-Kostituzzjoni u I-Artikoli 6(1) u 8 tal-Konvenzjoni.

lt-tieni aggravju.

15. Permezz tat-tieni aggravju I-Avukat tal-Istat ilmenta dwar dik il-parti
tas-sentenza tal-ewwel Qorti li sabet ksur tal-jedd fundamentali imhares
bl-Artikolu 8 tal-Konvenzjoni. Hu rrefera ghas-sentenza ta’ din il-Qorti

Kevin Pace v. Avukat Generali et tas-27 ta’ Jannar 2021 u qal:

“llli I-esponent jaghmel tieghu dawn il-konsiderazzjonijiet fis-sens li d-
dikjarazzjoni ta’ ksur tal-artikolu 8 hija intempestiva gialadarba I-partijiet
ser ikollhom il-possibilita’ li jergghu jiddibattu I-kwistjoni tal-access
guddiem il-Qorti tal-Familja in vista tal-fatt li I-ewwel qorti ddikjarat li
hemm ksur tal-jedd ghal smigh xieraq”.

16. Fl-ewwel Ilok quddiem I-ewwel Qorti [|-Avukat tal-Istat
m’argumentax li I-kwistjoni relatata mal-Artikolu 8 tal-Konvenzjoni kienet

intempestiva (ara twegiba a fol. 18-19 u nota ta’ sottomissjonijiet a fol.

43).

17. Inoltre, kull kaz ghandu ¢-cirkostanzi partikolari tieghu u wiehed ma

jistax jiggeneralizza.

18. Dwar |-Artikolu 8 tal-Konvenzjoni lI-ewwel Qorti galet:

“46. Jibda biex jigi osservat li I-ahhar darba li I-esponenti kellha acéess
ghall-minuri kien fit-8 ta’ Jannar 2015 (supra). B’digriet Ii jgib |-istess
data, il-Qorti provdiet, li wara li rat ir-rapport tal-Avukat tat-Tfal tat-3 ta’
Novembru 2016, minghajr ma ghamlet referenza ghar-risposta tal-
esponenti, ordnat li I-a¢cess ghall-minuri tal-esponenti jkun sospiz. Il-
Qorti tfakkar, li I-esponenti gatt ma kellha acc¢ess ghar-rapport tal-
Avukat tat-Tfal (ara supra).

47. Tul kemm ilha ghaddejja I-Kawza, |-esponenti baqgghet turi interess
fl-imsemmi tifel kemm biex jerga’ jkollha access, talba li giet dejjem
michuda, kemm biex tkun infurmatha bil-progress dwar sahhtu u I-
edukazzjoni. Ghamlet zewg talbiet fdan is-sens |li gew milqugha.
Ghamlet ukoll zewg talbiet sabiex tinhatar Carmen Sammut Psikologa
tat-Tfal. L- ewwel wahda giet michuda u t-tieni wahda ftit taz-Zzmien
wara li giet milqugha.

48. Minkejja dan kollu, fseduta minnhom u cioe’ dik tas-17 ta’
Novembru 2020, laqghet it-talba tal-esponenti biex sakemm jkun deciz
il-punt imsemmi f'dik is-seduta, it-tifel jibqa’ jirresjedi mal-omm. ll-Qorti
tfakkar li b’effett minn Mejju ta’ dik is-Sena it-tifel li kien harab minghand
missieru, mar joqghod effettivament mal-esponenti. Ohrog il-ghageb,
fl-istess seduta gie revokat |-ordni wara li regghu deheru I-patrtijiet!

49. Mill-istorja, pjuttost irregolari, safejn jirrigwarda l-ac¢ess u kustodja
tat-tifel minuri, jemergdi li ghal ben kwazi hames snin 1 omm ma kellhiex
access ghalih. Fl-ahhar tal-Kawza, kellu jkun ir-rapport tal-psikologa
tat- tfal li jirrileva, i z-Zzewg genituri ghandhom bzonn |-ghajnuna biex
irabbu. Di fatti, il-psigoloka tat-tfal, tikkummenta hekk fil-konkluzjoni tar-
rapport taghha:

“X’hemm wiehed xi ghid izjed bhala konkluzjoni fuq dan il-kaz dagshekk
difficli? B'dispjacir nghid li jidher li ma hemmx fejn tista’ taghmel ghazla
bejn iz-zewg genituri ghax it-thejn ma ghandhomx xi ghodda, li mhux
distrutivi, biex joffru dak li ghandu bzonn EF, specjalment f'dan iz-zmien
challenging ta’ I-addoloxxenza. U nghid li b’dispjacir ghax nemmen i t-
tnejn qed jaghmilu li jistghu, anke jekk hemm sfond ta’ pika li mhux ged
jaghmel is-sitwazzjoni facli zgur’.

50. B’dana kollu I-Qorti tinnota wkoll li, li ghalkemm hija ix-xewqa tal-
minuri li jmur mal-esponenti, dan ma ghandux isir peress, li skont il-
psikologa, ma hiex kapaci toffri sens ta’ gwida lil binha, fdan iz-zmien
tant mimli bi sfidi, kemm ghalih u kif ukoll ghall-genituri. 1zda ghandu
wkoll ikun osservat, li fdan ir-rapport, ma hemm xejn li jeskludi access.
L-espert irrelatat biss “‘ma’ min ghandu ghix il-minuri”.

51. Fi ftit kliem, ir-rapport ma jindirizzax il-kwistjoni ta’ ac¢ess. Din il-
Qorti hija konvinta li li kieku kien hemm problema fdan ir-rigward
certissimu li I-psikologa kienet zgur tissollevaha. L-espert tghid, li z-
zewg genituri qeghdin jaghmlu |i jistghu, anke jekk fl-injoranza
taghhom, dejjem f'sens tekniku ta’ “parental skills”, huma defic¢jenti. L-
anqas ma tista’ din il-Qorti teskludi li dan japplika aktar ghall-omm milli
[-missier.

52. Imma fdin is-sitwazzjoni pjetuza ghall-partijiet kollha, ghalkemm
tassew tesisti pika bejn il-genituri, din ma hiex raguni dagstant
impellenti, li de minimo ma kellhiex ikollha xi xorta ta’ ac¢ess ghat-tifel
ghal kwazi ben 5 snin. ll-legami tal-familjari kollha mat-tifel, sabiex ikollu
kemm jista’ jkun hajja eqreb lejn dik normali bhal tfal ohra, ma huwiex
biss dritt tal-genitur, izda kif diga’ ac¢ennat aktar ‘I fuq skond id-duttrina

anglosassona, huwa ukoll dritt tal-minuri. (ara Deéizjoni tal-Appell
Superjuri tal-14 ta’ Dicembru 2018 fl-ismijiet Joseph Micallef
Fismu propju u bhala kuratur ‘ad litem’ tal-minuri Jay Jay Micallef
v. Lesya Micallef nee’ Grinishina). Hija sfortuna, li fil-stragran parti ta’
dawn il-Kawzi, din ix-xorta ta’ pika u attrit bejn il-genituri kwazi tesisti
dejjem ghalkemm fi gradi u livelli differenti. Imma I-grad ta’ attrit u pika,
ma ghandux ikun raguni tajba li jkun tronkat totalment l-access
totalment anke l-access bil-possibilita’ ta’ pregudizzju ghad-drittijiet tal-
minuri.

54. 1l-Qorti hija tal-fehma, li jesistu istanzi, fejn il-Gudikant ma jistax’
jJitfta’ kwistjonijiet bhal dawn Ffhogor |-esperti biss. Ai fini ta’
provvedimenti pendente lite u anke biex tiddeciedi finalment, ikun utli li
I-Qorti tisma’ wkoll hi direttament. Ghalkemm rapport ta’ esperti
ghandhom valur kbir, ma hemm xejn xi jzomm lil din il-Qorti in foro
coscientiae li tasal li ma tagbilx mal-konkluzjonijiet jew thoss li ghandha
taddottahom b’certu modifiki jew riservi. 1I-Qorti tfakkar li fl-2019 I-
esponenti talbet li I-Qorti tismaghha izda cahditilha t-talba (a’ fol 502
AL).

55. Kif diga’ osservat din il-Qorti, I-esponenti kwazi damet hames snin
milli jkollha imgar a¢cess. Minn dak iz-zmien ‘| hawn, it-tifel illum
ghandu 15-il sena diehel ghal sittax fDi¢embru ta’ din is-sena. Minn
dak lifehmet din il-Qorti, issa sahansitra ghandu tfajla. Ghal darba ohra,
il-Qorti Ewropeja kellha dan xi tghid ghal dewmien fuq kwistjonijiet bhal
dawn:

“In cases concerning a parent’s relationship with his or her child, there
is a duty to exercise exceptional diligence in view of the risk that the
passage of time may result in a de facto determination of the matter.
This duty, which is decisive in assessing whether a case has been heard
within a reasonable time as required by Article 6 § 1 of the Convention,
also forms part of the procedural requirements implicit in Article 8”
(Ribi€ v. Croatia, § 92).

56. Din il-Qorti ghandha x’izzid ma dan it-taghlim. Dewmien ma jfissirx
li I-Qorti ddum fuq kwistjoni partikulari. Dewmien ifisser ukoll, meta fuq
I- istess kwistjoni fokkazjonijiet varji, il-Qorti tibqa’ dejjem tiddeciedi |-
istess frott tal-fatt, li persuna ma tkunx inghatat smiegh xieraq jew ma
tkunx inghatat smiegh li jixraq. Issa dwar dan il-punt ta’ smiegh xieraq
din il-Qorti diga’ osservat li hemm ksur ta’ dan id-dritt. Kif tispjega is-
Sentenza appena citata, il-ksur tal-artikolu 6 tal-Konvenzjoni, inkwantu
jirrigwarda smiegh il- fattur ta’ zmien ragjonevoli, jista’ jwassal ghall-
ksur tal-artikolu 8 tal- Konvenzjoni. Hekk gara f'dan il-kaz.

57. Ghalhekk din il-Qorti ser issib li kien hemm ksur, anke fir-rigward
tad-dritt fundamentali kif imhares minn artikolu 8 tal-Konvenzjoni
b’konsegwenza li I-esponenti ma inghatatx ac¢ess ghat-tifel minuri EF
ghar-ragunijiet kollha fuq spjegati”.

10

19. Irrizulta kif I-attri¢i kien ilha ma jkollha a¢¢ess ghal binha ghal kwazi
hames snin, sakemm f'Lulju 2020 it-tifel mar jghix mal-attrici. It-tifel illum
ghandu hmistax-il sena u I-kawza Romina Spagnol v. Thomas Spagnol
(202/2014) waslet biex tintemm quddiem il-Qorti Civili (Sezzjoni tal-

Familja) tant li tinsab differita ghas-sentenza.

20. Fin-nota ta’ sottomissjonijiet li pprezenta quddiem I-ewwel Qorti, I-

Avukat tal-Istat argumenta:

“Sewwasew fil-kaz li ghandna quddiemna, il-Qorti Civili (Sezzjoni tal-
Familja) kellha kull dmir li tordna li t-tifel ma jkunx espost ghal ommu
gialadarba jirrizulta i r-rikorrenti abbandunat lit-tiffel u ma taghtu I-ebda
manteniment. Huwa owvvju li d-decizjoni tal-Qorti ma kinitx wahda
kappri¢¢juza intiza biss biex tohloq hsara bejn I-omm u l-iben izda
hemm ragunijiet gravi u serji biex Qorti tiehu decizjoni tant drastika li
ma thallix I-omm tara lil binha. Ir-ragunijiet isemmihom il-missier fix-

”

xhieda tieghu meta xehed quddiem din I-Onorabbli Qorti fejn qal ....... :

21. Pero’ ma jirrizultax li quddiem il-Qorti Civili (Sezzjoni tal-Familja)
sar xi ezercizzju biex jigi determinat jekk |-ordni ta’ sospensjoni ta’ ac¢ess
ghandhiex tibqga’ fis-sehh ghal dak iz-zmien kollu jew X’jista’ jsir biex ikun
hemm xi forma ta’ kuntatt bejn I-attrici u t-tifel. Dan apparti li dik il-Qorti
fid-digrieti varji li tat qatt ma tat ragunijiet c¢ari ghalfejn I-attri¢i
m’ghandhiex tara lil binha jew ikollha xi tip ta’ kuntatt mieghu. Fatt li dam

mhux ghal zmien qasir imma ghal snin shah.

22. Inoltre, hu evidenti li matul dawk is-snin kollha I-Qorti Civili
(Sezzjoni tal-Familja) m’ghamlet xejn sabiex tassigura li I-omm ikollha xi
forma ta’ kuntatt ma’ binha jew kien ghad hemm lok li I-ordni ta’
sospensjoni ta’ a¢cess tibqa’ fis-sehh. Dan minkejja t-tentattivi ripetuti
tal-attrici sabiex tinghata a¢¢ess ghal binha. L-ewwel Qorti tat rendikont
shih tal-hafna rikorsi li |-attrici pprezentat quddiem il-Qorti Civili (Sezzjoni
tal-Familja), u li gew ripetutament mi¢huda minghajr ebda motivazzjoni
(ara fol. 11 sa 15 tas-sentenza appellata). Dan m’ghandux ikun.
Sahansitra I-Qorti Civili (Sezzjoni tal-Familja) ¢ahdet ukoll rikors tal-attrici
biex tinstema’ u tghid ghalfejn ghandha tinghata ac¢¢ess ghal binha.
B'digriet tas-26 ta’ Marzu, 2019 il-Qorti ¢ahdet it-talba tal-attrici, “ghal
uhud mir-ragunijiet imsemmija fir-risposta” minghajr ma qalet x’kienu
dawk ir-ragunijiet.  Ir-rifjut tal-Qorti li tisma’ lill-attrici fmaterja tant
sensittiva kompla biex iwassal sabiex ikompli jikber id-distakk bejn I-omm
u binha. Kif tajjeb osservat |-ewwel Qorti, fmaterja bhal din kien
essenzjali li I-Qorti Civili (Sezzjoni tal-Familja) tisma’ personalment lill-
partijiet. Li hu evidenti hu li fdan il-kaz dik il-Qorti nagset milli tkun pro-
attiva fmaterja li kienet ta’ interess ghall-minuri, u dak l-atteggjament
serva sabiex ikompli jikber id-distakk bejn [-omm u binha. -
konsegwenza kienet li ghal snin intilef kull kuntatt bejn il-genitur u l-wild,
sakemm f'Lulju 2020 it-tifel mar jghix m‘'ommu. Importanti wkoll hu li
fkwistjonijiet ta’ din ix-xorta I-Qorti Civili (Sezzjoni tal-Familja) tkun hafifa

u ma thallix is-snin jghaddu. It-trapass ta’ Zmien bla bzonn jaf ikollu

12



Rik. Kost. 104/19/1

konsegwenzi xejn sbieh fir-relazzjoni bejn genitur u I-wild. M’hemmx
prova wahda li tista’ tikkonvinci Qorti li kien fl-interess suprem tal-minuri
li ma jkollux kuntatt ma’ ommu, u dan minhabba xi c¢irkostanza
eccezzjonali li setghet tiggustifika mizura radikali bhal dik. ll-pozizzjoni
estrema li hadet il-Qorti Civili (Sezzjoni tal-Familja) wara d-digriet li bih
issospendiet |-a¢c¢ess tal-omm u li baga’ fis-sehh ghal zmien twil minghajr
iI-Qorti ma rat x’jista’ jsir gialadarba kien evidenti li I-attri¢i ried li jkollha
kuntatt ma’ binha, wasslet sabiex jinqata’ kull tip ta’ kuntatt u hajja ta’

familja bejn I-omm u binha.

23. lI-Qorti tosserva wkoll nuggas ta’ konsistenza f'digrieti li nghataw
mill-Qorti Civili (Sezzjoni tal-Familja) li jolgtu I-kwistjoni dwar l-aééess tal-
attrici ghal binha. Hekk per ezempju fis-17 ta’ Novembru, 2017 u 15 ta’
Jannar, 2019 l-attrici pprezentat rikorsi li bihom talbet sabiex jinhatar
espert biex jaghti parir dwar x’jista’ jsir biex I-attri¢i jkollha relazzjoni ma
binha. Talbiet li gew mi¢huda, “ghal uhud mir-ragunijiet imsemmija fir-
risposta” minghajr ma qalet x’kienu r-ragunijiet. Digrieti li komplew joholqu
diffikultajiet u ostakoli bla bzonn sabiex tinstab soluzzjoni ghal sitwazzjoni
xejn feli¢i fejn genitur kienet maqtugha kompletament minn binha u
minghajr ma taf ghalfejn. Sabiex imbaghad dik I-istess Qorti wara rikors
tat-18 ta’ Gunju, 2019 tal-attrici hatret lii Carmen Sammut, child
psychologist, sabiex thejji rapport fejn taghti I-fehma taghha dwar x’hemm

bzonn isir sabiex jerga’ jkun hemm relazzjoni bejn I-omm u binha. L-

13



Rik. Kost. 104/19/1

ordnijiet opposti juru nuqgas ta’ konsistenza da parti tal-Qorti Civili
(Sezzjoni tal-Familja) li kompla holoq ostakoli bla bzonn sabiex I-attrici

jkollha ac¢cess ghal binha.

24.  Mill-atti ma jirrizultax li I-Qorti Civili (Sezzjoni tal-Familja) gatt tat
gustifikazzjoni ghalfejn I-attrici m’ghandhiex ikollha a¢c¢ess ghal binha.
Mizura drastika li m’ghandha qatt tittiehed b’mod legger. F’dan ir-rigward
il-Qorti tosserva wkoll kif fis-seduta tal-24 ta’ Frar, 2020 il-konvenut xehed
guddiem Il-ewwel Qorti li ma kellux oggezzjoni li I-attri¢i tara lil binhom.

Pozizzjoni li tikkontrasta sew ma dak li kien gieghed jigri gabel.

25.  Li hu stramb ukoll hu kif il-Qorti Civili (Sezzjoni tal-Familja) wara
dawk is-snin kollha li |-attrici kienet im¢ahhda milli jkollha acc¢ess ghal
binha, fis-seduta tas-17 ta’ Novembru, 2020 awtorizzat li provizorjament
it-tifel jghix mal-attrici sakemm jinghata provvediment dwar rikors li kienet
ipprezentat l-attrici stess.! Decizjoni li wkoll mad-daqqa ta’ ghajn tidher
inkompatibbli mal-pozizzjoni iebsa li hadet I-istess Qorti li tissospendi |-
access tal-attrici ghal binha. Mizura li ma jirrizultax li giet revokata wara
dawk is-snin kollha. Cirkostanza ohra li tkompli turi nuggas ta’

konsistenza min-naha tal-Qorti Civili (Sezzjoni tal-Familja).

1 F’dik l-istess seduta I-qorti hassret dik |-ordni wara li d-difensur tal-konvenut oggezzjonat
minhabba I-fatt li kien ghadu ma giex notifikat bir-rikors tal-attrici. Madankollu I-qorti fehmet li
t-tifel xorta baga’ jghix mal-attrici.

26. Maghmula dawn il-konsiderazzjonijiet il-Qorti minghajr ezitazzjoni
tikkonkludi li I-ewwel Qorti altru milli kellha quddiemha bizzejjed provi
sabiex tikkonkludi li fdan il-kaz partikolari sehh ksur tal-Artikolu 8 tal-

Konvenzjoni.

Ghal dawn il-motivi tichad |-appell bl-ispejjez kollha kontra I-Avukat tal-

Istat.

Kopja ta’ din is-sentenza ghandha titpogga mir-Registratur fil-process tal-

kawza Romina Spagnol v. Thomas Spagnol (202/2014).

Mark Chetcuti Giannino Caruana Demajo  Anthony Ellul
Prim Imhallef Imhallef Imhallef

Deputat Registratur
da

